
Astelehenean, 2006ko azaroaren 13an.  Migel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

Nafarroako Gobernuak gaitzetsi egin ditu kale borrokaren azken gertakariak
Astelehenean, 2006ko azaroaren 13an.  Nafarroako Gobernuak erabat gaitzetsi ditu Lizarrako epaitegiek eta PSN-PSOEren Burlatako egoitzak jasandako erasoak, ustez ETA erakunde terroristaren ingurunekoek eginak direnak.
Nafarroako Gobernuak haren elkartasun eta sostengu osoa erakutsi die Justizia Administrazioko profesionalei eta Nafarroako Alderdi Sozialistako kideei eta legeen eta demokraziaren defentsan lanean segi dezatela eskatu die.

Gobernuaren irudikoz, Nafarroan egindako kale borrokaren ekintzek, Bilboko gertakari larriekin batera, berriz erakusten dute euskal abertzale erradikalak ez daudela prest xantaia eta terrorea alboan uzteko beren helburu politikoak erdiesteko xedez.

  Nafarroako Gobernuak animatzen ditu Espainiako Gobernua eta Espainiako Alderdi Sozialista gaizki deitutako bake prozesuarekin ez jarraitzeko ETA eta Batasunak indarkeria behin-betikoz ukatzen ez duten bitartean.
INGURUMENA, LURRALDEAREN ANTOLAMENDUA ETA ETXEBIZITZA
"Orbaibarko mendiak" Zainketa Bereziko Eremu deklaratu dira
Astelehenean, 2006ko azaroaren 13an.  Nafarroako Gobernuak foru dekretu bat onetsi du “Orbaibarko mendiak” izeneko lekua Zainketa Bereziko Eremu deklaratzeko. Aldi berean, Orbaibarko Mendien Kudeaketa Plana  onetsi da. “Orbaibarko mendiak” Batasunaren Intereseko Lekuetako bat da (LIC), horrela deklaratu baitzuen Europar Batzordeak 2006ko uztailaren 19an. Zainketa Bereziko Eremuaren deklarazioarekin eta kudeaketa planaren onespenarekin erantzuna emanen zaio maiatzaren 21eko 92/43/EEE Zuzentarauari. Orbaibarko Mendien Kudeaketa Plana da 2005eko azaroaren 22ko Foru Dekretuak onetsi zuena LIC esparrurako.
Orbaibarko mendiak izeneko tokia, Nafarroako erdialdean, Leotz, Puiu eta San Martin Unx udal mugapeetan dago, eta balio handia dauka paisaiaren ikuspuntutik, izan ere, haren habitatak “mosaiko” moduan banaturik daude eta horrek bide ematen du Batasunaren intereseko landare sailak txandakatzeko.
Zehatz-mehatz, Orbaibarko Mendien lurralde-eremuak hiru oihan sektore jarraigabe hartzen ditu (San Pelayo-Olleta mendia, Monte del Conde eta Gerinda), baita horiek lotzen dituen nekazaritza-mosaikoa ere, Planean "Gune Sentibera" deitzen dena. Erabilera eta Kudeaketa Planaren azalera osoa 3.320,6 hektareakoa da, eta horietatik 1.728,6 hiru oihan sektoreetakoak dira eta 1.592 gune sentiberakoak. Halaber, Paisaia Babestu berriaren Kudeaketa eta Erabilpen Plana Olleta mendia eta Monte del Conde natur erreserben plan zuzentzailea izanen da.
Gobernuak gaur onetsi duen Erabilera eta Kudeaketa Planaren helburua da habitat natural, espezie, prozesu ekologiko edo elementu natural eta kulturalen egoera ona mantendu edo, beharrezkoa bada, berrezartzeko behar diren neurri aktiboak eta prebentiboak finkatzea.

INGURUMENA, LURRALDEAREN ANTOLAMENDUA ETA ETXEBIZITZA
600.000 euroko gastua onetsi da industriaren jarduerak ingurumenean duen eraginari aurrea hartzeko

Astelehenean, 2006ko azaroaren 13an.  Nafarroako Gobernuak 600.000 euroko hainbat urtetarako gastua onetsi du, dirulaguntzetarako erabiliko dena, industrien jarduerak ingurumenean duen eraginari aurrea hartu, zuzendu eta kontrolatzeko. Gastua eginen da 2007 eta 2008ko aurrekontuen kargura.

NEKAZARITZA, ABELTZAINTZA ETA ELIKADURA DEPARTAMENTUA
2,86 milioi euroko dirulaguntza onetsi da “Alimentos y Derivados de Navarra, S.A.” enpresarentzat
Astelehenean, 2006ko azaroaren 13an.  Nafarroako Gobernuak baimena eman dio Nekazaritza, Abeltzaintza eta Elikadura Departamentuari 2.860.950 euroko inbertsiorako dirulaguntza eman diezaion “Alimentos y Derivados de Navarra, S.A.” enpresari, nekazaritzako produktuak eraldatu eta merkaturatzeari dagokion araudiaren babespean.

Gobernuaren erabakiaren bidez, aipatu enpresak aurkeztutako inbertsio proiektu osagarria Nafarroarentzako interes bereziko proiektu deklaratzen da, Nafarroako Gobernuak joan zen irailaren 25ean onetsi zuen bezalaxe.
NEKAZARITZA, ABELTZAINTZA ETA ELIKADURA DEPARTAMENTUA
Eritze-Itza kontzejuan 871.659 metro karratuko herrilurra desafektatzea onetsi da oihaneztatze lanak egiteko

Astelehenean, 2006ko azaroaren 13an.  Nafarroako Gobernuak onetsi du Eritze-Itzan 871.659 metro karratuko herrilurra desafektatzea, zehatz-mehatz “Sandaña” eta “Ollargaña” alderdietan, aipatu lurren erabilera Izako udalari lagatzeko 18 urteko epeaz, 20 urte gehiagorako luzatzen ahal dena bi aldeak ados jarrita. Helburua da aipatu lurrak oihaneztatzea.

NEKAZARITZA, ABELTZAINTZA ETA ELIKADURA DEPARTAMENTUA
Gobernuaren ordezkariak izendatu dira Nafarroako Ubidearen Ureztatzaile-Elkarte Nagusian
Astelehenean, 2006ko azaroaren 13an.  Nafarroako Gobernuak haren ordezkariak izendatu ditu Nafarroako Ubidearen Ureztatzaile-Elkarte Nagusian. Aipatu erakundea osatu zen Itoizko urtegitik datozen urak kudeatu eta banatzeko soro landuak ureztatu daitezen.
Gobernuak hartutako erabakiaren arabera, Ureztatzaile-Elkarteko organo desberdinetan honako ordezkari hauek arituko dira (parentesi artean ordezkoak):

- Batzar Nagusian: José Javier Echarte Echarte, Nekazaritza, Abeltzaintza eta Elikadura kontseilaria (Emilio Gurrea Asensio, Nekazaritza, Abeltzaintza eta Elikadura kontseilariaren kabinete burua); Jesús María Echeverría Azcona, Landa Garapeneko zuzendari nagusia (Paz Martínez Martínez, Nekazaritzako Azpiegituren Zerbitzuko zuzendaria); Miguel Horta Sicilia, Riegos de Navarra sozietate publikoko zuzendari kudeatzailea (Pablo Redín Aristu, Riegos de Navarra sozietateko Plangintza Arloko burua); Oscar Ibor Aludan, Riegos de Navarrako finantza-zuzendaria (Ignacio López-Cortijo García, Riegos de Navarrako Ingeniaritza Arloko burua); José Luis Echávarri Arraiza, Herri Lan zuzendari nagusia (Cristina Presmanes Zataráin, Proiektu, Trenbide eta Lan Hidraulikoen Zerbitzuko zuzendaria); eta José Ramón Urdiáin Martínez, Riegos de Navarrako Ureztatzaile-Elkarteekiko Harremanetarako Atalekoa.
- Gobernu Batzordea: Jesús María Echeverría Azcona, Landa Garapeneko zuzendari nagusia (Paz Martínez Martínez, Nekazaritzako Azpiegituren Zerbitzuko zuzendaria); José Luis Echávarri Arraiza, Herri Lan zuzendari nagusia (Cristina Presmanes Zataráin, Proiektu, Trenbide eta Lan Hidraulikoen Zerbitzuko zuzendaria); Miguel Horta Sicilia, Riegos de Navarra sozietate publikoko zuezendari kudeatzailea (Pablo Redín Aristu, Riegos de Navarra sozietateko Plangintza Arloko burua); eta José Ramón Urdiáin Martínez, Riegos de Navarrako Ureztatzaile-Elkarteekiko Harremanetarako Atalekoa.
- Ureztaketa epaimahaia: Jesús Fernández Echeverría, Riegos de Navarra sozietateko zuzendari teknikoa (Ignacio López-Cortijo García, Riegos de Navarrako Ingeniaritza Arloko burua); Idoia Ederra Gil, Riegos de Navarrako Ureztatzaileendako Aholkularitza Zerbitzuko zuzendaria (Alberto Alfaro Echarri, Riegos de Navarrako Ureztatzaileendako Aholkularitza Zerbitzuko teknikaria); Paz Martínez Martínez, Nekazaritzako Azpiegituren Zerbitzuko zuzendaria (Ignacio Azcoiti Eseverri, Ureztalurretarako Ataleko burua).
BESTELAKO GAIAK
Arestian aipatutakoez gainera, Nafarroako Gobernuak ondoko gai hauek ere onetsi ditu gaurko bilkuran:

Cultura eta Turismo Departamentua

· Iratxetako Garaiaren babes eremuaren mugaketa behin-betikoz onetsi da
Gizarte Ongizate, Kirol eta Gazteri Departamentua

· Nafarroako Gobernuak 200.000 euroko dirulaguntza emanen du Nafarroan oinarrizko futbola berrantolatzeko

· 320.532 euroko gastua onetsi da autobus bidezko garraio zerbitzua emateko XX. Nafarroako Kirol Jokoetan

· 66.421 euroko dirulaguntza onetsi da “Boscos Txapelketarako”

Ekonomia eta Ogasun Departamentua

· Gobernuak “Nafarroako Ekoizpen Informatikoa, S. A.” izeneko sozietate publikoa sortu du

· 143.000 euroko kontu-saila habilitatu da lurralde estrategiaren arloko europar proiektu batean parte harzteko
Industria eta Teknologia, Merkataritza eta Lan Departamentua

· 459.584 euroko hainbat urtetarako gastua onetsi da Ikerkuntza, Garapen eta Berrikuntza proiektuetarako dirulaguntzen zain dauden eskariak tramitatzeko.

